ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՎԱՐՉԱՊԵՏԻ ԱՇԽԱՏԱԿԱԶՄԻՆ ԳՈՒՄԱՐ ՀԱՏԿԱՑՆԵԼՈՒ ԵՎ ԳՆՄԱՆ ԳՈՐԾԸՆԹԱՑԸ ԿԱԶՄԱԿԵՐՊԵԼՈՒ ՄԱՍԻՆ
	1. Ընթացիկ իրավիճակը և իրավական ակտի ընդունման անհրաժեշտությունը

	Առողջապահական և աշխատանքի տեսչական մարմնում  բնականոն աշխատանքի ապահովման նպատակով առաջացել ծրագրային վերաբաշխում և գնումների անվանացանկում փոփոխություն կատարելու անհրաժեշտություն.
1. Տեսչական մարմնի հիմնական մասնագիտական կառուցվածքային ստորաբաժանումներում և տարածքային ստորաբաժանումներում (տարածքային թվով 5 կենտրոններում և թվով 7 սահմանային բժշկասանիտարական հսկիչ կետերում) առկա չեն տեսչական մարմնում  բնականոն աշխատանքի ապահովման համար բավարար քանակով վարչական սարքավորումներ՝ համակարգչային տեխնիկա, գրասենյակային գույք, համապատասխան հեռախոսներ, իսկ հաշվեկշռում հաշվառված գույքն ու սարքավորումները ունեն ֆիզիկական և բարոյական մաշվածություն: Համակարգչային տեխնիկայի և գրասենյակային գույքի բացակայությունը խոչընդոտում է տեսչական մարմնի կանոնադրական գործառույթների պատշաճ իրականացմանը:

2019 թվականին վերոնշյալ ապրանքների ձեռքբերումն ու շահագործումը խիստ հրատապ է:
2. Տեսչական մարմնի հաշվեկշռում և/կամ ամրակցված տնրանսպորտային միջոցների բացակայության հիմքով Տեսչական մարմնին 2019 թվականի հաստատված բյուջեով՝ 4252» «Մեքենաների և ավտոմեքենաների ընթացիկ նորոգում և պահպանում հոդվածով նախատեսված ավտոմեքենաների վերանորոգման ծառայություններ CPV դասակարգչով գնման գործընթացը չի կազմակերպվել: 
Հարկ է նշել, որ ՀՀ կառավարության 2019թ-ի հուլիսի 18-ի թիվ 893-Ա որոշման համաձայն Տեսչական մարմնին է ամրակցվել  թվով 7 ավտոմեքենա (4 տիպի), որոնք հանձնվեցին վերջնական շահագործման՝ օգոստոս-սեպտեմբեր ամիսներին: Ելնելով վերոգրյալից հայտնում ենք, որ Տեսչական մարմնի հիմնական մասնագիտական կառուցվածքային ստորաբաժանումներում և տարածքային ստորաբաժանումներում(տարածքային թվով 5 կենտրոններում և թվով 7 սահմանային բժշկասանիտարական հսկիչ կետերում) Տեսչական մարմնի բնականոն աշխատանքն ապահովելու, ինչպես նաև կանոնադրական գործառույթներն պատշաճ կարգով իրականացնելու նպատակով գնման առարկայի 2019 թվականին ձեռքբերումը խիստ հրատապ է:

	2. Առաջարկվող կարգավորման բնույթը

	Ելնելով վերոգրյալից և տեսչական մարմնում գույքի և սարքավորումների բացակայության արդյունքում առաջացած խնդիրների հրատապ լուծման անհրաժեշտությունից ու  քանի որ մինչ այս առկա չէին համապատասխան տնտեսումներ առաջարկում ենք.

1. ՀՀ վարչապետի աշխատակազմի կողմից իրականացվող «1213» «Տեսչական վերահսկողության ծրագիր» ծրագրի «11001» «Առողջապահության և աշխատանքի ոլորտում անվտանգության ապահովում» միջոցառման 4111 Աշխատողների աշխատավարձեր և հավելավճարներ հոդվածով 4-րդ եռամսյակում ձևավորված տնտեսումը ծրագրային վերաբաշխման միջոցով ուղղել «1213» «Տեսչական վերահսկողության ծրագիր» ծրագրի «31005» «ՀՀ առողջապահական և աշխատանքի տեսչական մարմնի կարողությունների զարգացում և տեխնիկական հագեցվածության ապահովում» միջոցառման 5122 Վարչական սարքավորումներ հոդվածին: Քանի որ գնման մրցակցային որևէ այլ ձևի կիրառումը ժամկետի առումով անհնար է՝ խնդրում ենք 2019 թվականի գնումների պլանում ներկայացված փոփոխությունները ներառելիս՝  գնման առարկաների համար գնման ձև սահմանել մեկ անձից գնում կատարելու  (ՀՄԱ) ընթացակարգը՝ հիմք ընդունելով «Տեսչական մարմինների մասին»   Հայաստանի Հանրապետության օրենքի 7-րդ հոդվածի 7-րդ մասի 1.1 և 4-րդ կետերի և «Գնումների մասին» Հայաստանի Հանրապետության օրենքի 23-րդ հոդվածի 1-ին մասի 2-րդ կետի և Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ հաստատված՝ գնումների գործընթացի կազմակերպման կարգի (այսուհետ՝ Կարգ) 23-րդ կետի 5-րդ ենթակետի «բ» պարբերության պահանջները, չկիրառելով Կարգի 43-րդ կետի 3-րդ ենթակետի պահանջները:
2. «1213» «Տեսչական վերահսկողության ծրագիր» ծրագրի «11001» «Առողջապահության և աշխատանքի ոլորտում անվտանգության ապահովում» միջոցառման 4252 Մեքենաների և ավտոմեքենաների ընթացիկ նորոգում և պահպանում հոդվածով նախատեսված ավտոմեքենաների վերանորոգման ծառայությունները ձեռք բերելու համար խնդրում ենք 2019 թվականի գնումների պլանում ներկայացված փոփոխությունները կատարելիս՝ գնման առարկաների համար գնման ձև սահմանել մեկ անձից գնում կատարելու  (ՀՄԱ) ընթացակարգը՝ հիմք ընդունելով «Տեսչական մարմինների մասին»   Հայաստանի Հանրապետության օրենքի 7-րդ հոդվածի 7-րդ մասի 1.1 և 4-րդ կետերի և «Գնումների մասին» Հայաստանի Հանրապետության օրենքի 23-րդ հոդվածի 1-ին մասի 2-րդ կետի և Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ հաստատված՝ գնումների գործընթացի կազմակերպման կարգի (այսուհետ՝ Կարգ) 23-րդ կետի 5-րդ ենթակետի «բ» պարբերության պահանջները, չկիրառելով Կարգի 21-րդ կետի 1-ին ենթակետի «դ» պարբերության, 43-րդ կետի 3-րդ ենթակետի, 71-րդ կետի 1-ին ենթակետի և Հայաստանի Հանրապետության կառավարության 2017 թվականի ապրիլի 6-ի N 386-Ն որոշման 2-րդ կետի 1-ին ենթակետի պահանջները՝ գնման այլ ձևերի կիրառումը ժամկետի առումով անհնար լինելու պատճառով, պայմանով, որ նման պահանջը հնարավոր չէր օբյեկտիվորեն կանխատեսել, քանի որ մինչ այդ համապատասխան տնրանսպորտային միջոցներ Տեսչական մարմնի հաշվեկշռում կամ տեսչական մարմնին ամրակցված տրանսպորտային միջոցներ չեն եղել։ 

	3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը

	Նախագիծը մշակվել է Վարչապետի աշխատակազմի կողմից:



ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ

Նախագծի ընդունմամբ այլ իրավական ակտերում փոփոխություններ և լրացումներ կատարելու անհրաժեշտություն չի առաջանում:
ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՎԵՐԱԲԵՐՅԱԼ
       Նախագծի ընդունմամբ Հայաստանի Հանրապետության պետական բյուջեում ծախսերի կամ եկամուտների ավելացում կամ նվազում չի նախատեսվում: 

